
1. Rhagymadrodd 
 
1.1 Ynglŷn â’r Rhwydwaith Maethu 
 

Y Rhwydwaith Maethu yw prif elusen faethu’r Deyrnas Unedig.  Y ni yw’r 
rhwydwaith hanfodol ar gyfer maethu, a ddaw â phawb ynghyd sy’n gysylltiedig â 
bywydau pobl ifanc maeth.  Cynorthwywn ofalwyr maeth i weddnewid bywydau pobl 
ifanc a gweithiwn â gwasanaethau maethu a’r sector ehangach i ddatblygu a 
rhannu arferion gorau.  Gweithiwn i sicrhau bod pob person ifanc maeth yn profi 
bywyd teuluol sefydlog, ac rydym yn angerddol dros y gwahaniaeth a wna gofal 
maeth.  Hyrwyddwn faethu a cheisiwn greu newid hanfodol, fel bod gofal maeth y 
gorau un y gall fod.   

 
Rydym wedi bod yn arwain yr agenda faethu ers dros 40 mlynedd, yn dylanwadu 
ar, ac yn llunio polisi ac ymarfer ar bob lefel.  Fel sefydliad i aelodau, down ag 
unigolion a gwasanaethau ynghyd sy’n gysylltiedig â darparu gofal ledled y Deyrnas 
Unedig.  Mae gennym oddeutu 60,000 o aelodau unigol a bron i 400 o aelodau 
sefydliadol, awdurdodau lleol a darparwyr gwasanaethau maethu annibynnol, sy’n 
cwmpasu 75 y cant o ofalwyr maeth yn y Deyrnas Unedig.  Hysbysir ein barn gan 
ein haelodau, yn ogystal â thrwy ymchwil; yn y modd hwn, ein nod yw bod yn llais 
gofal maeth. 

 
1.2 Y rhaglen Cymunedau Maethu 

 
Mae Cymunedau Maethu yn rhaglen genedlaethol dan arweiniad Y Rhwydwaith 
Maethu yng Nghymru, ac fe’i hariannir gan Lywodraeth Cymru o 2020 – 2023.  
Mae’r rhaglen yn cynorthwyo plant sy’n derbyn gofal a’u teuluoedd maeth drwy 
Gymru i gyd, drwy wella deilliannau lles i blant a chynyddu cymhwysedd, hyder a 
chymhelliant y gweithlu maethu.   

 
Tanategir y rhaglen gan fodel rhannu nerth cymuned faethu, a ddatblygwyd o 
amgylch ffrydiau gwaith ac ymyriadau, fydd â’r nod o wella lles yn unol â Deddf 
Gwasanaethau Cymdeithasol a Llesiant (Cymru) 2014. 

 
Hefyd wedi’i gwreiddio o fewn Cymunedau Maethu y mae ymagwedd o 
gydgynhyrchu, sy’n golygu gweithio mewn partneriaeth gyfartal â gofalwyr maeth a 
gwasanaethau maethu i gynllunio a chyflenwi’r rhaglen. (Mae rhagor o fanylion am 
y rhaglen Cymunedau Maethu ar gael ar gais.)  

 
Mae’r canllaw hwn yn ffurfio rhan o’r ymagwedd hon o gydgynhyrchu. 

 
1.3 Ynglŷn â’r awduron 

 
Maria Boffey yw pennaeth gweithrediadau i’r Rhwydwaith Maethu yng Nghymru.  
Mae ganddi gyfoeth o brofiad ledled maethu, yn cynnwys profiad o ymgysylltu â 
phobl ifanc a gofalwyr maeth, fel ei gilydd. 

  
Ers ymuno â’r Rhwydwaith Maethu, mae Maria wedi datblygu, rheoli a chyflenwi 
llawer o raglenni, cyrsiau hyfforddi, gweithdai, ymgynghoriadau, ymchwil 
academaidd a digwyddiadau ar gyfer ymarferwyr, plant, pobl ifanc, a gofalwyr 
maeth.    

Y hi yw golygydd Ffynnu, sef cylchgrawn uchel ei glod ar gyfer pobl ifanc gan Y 
Rhwydwaith Maethu yng Nghymru, yn ogystal â bod yn awdur a chydawdur amryw 
o gyhoeddiadau maethu, yn cynnwys Dynion sy’n Gofalu: Profiadau a myfyrdodau 
gofalwyr maeth gwrywaidd a Peidiwch Chi ag Anghofio Amdanaf: Canllaw i 
ddatblygu grŵp cymorth gan gymheiriaid ar gyfer meibion a merched gofalwyr 
maeth. 

  
Mae Maria yn gyfrannwr allweddol tuag at ddatblygu Y Sgiliau i Faethu™.  Bu 
ganddi rôl yn natblygiad cynllun Pan Fydda i’n Barod, a’r Fframwaith Maethu 
Cenedlaethol, yn ogystal â bod yn aelod o nifer o weithgorau Llywodraeth Cymru.  
Mae hi hefyd wedi gweithio ar nifer fawr o astudiaethau ymchwil â Phrifysgol 
Caerdydd a CASCADE.  

 
Natalie Silcox yw Cyfarwyddwr Social Synergy Limited, gwasanaeth ymgynghori 
sy’n cynnig ystod o wasanaethau a syniadau i gwblhau neu i gyfrannu tuag at 
brosiectau mwy o faint o safbwynt rheoli neu waith cymdeithasol.  Natalie hefyd yw’r 
Pennaeth Cynorthwyol Busnes yng Ngwasanaethau Mabwysiadu a Maethu 
Barnardo’s yng Nghymru. 

 
Roedd Natalie yn ofalwr maeth mewn awdurdod lleol am chwe blynedd, cyn 
cymhwyso a gweithio fel gweithiwr cymdeithasol.  Gweithiodd mewn nifer o dimau, 
yn cynnwys mabwysiadu a maethu, cyn ymadael â chyflogaeth mewn awdurdod 
lleol yn 2018. 

 
Mae Natalie yn hyfforddwr cyswllt ar gyfer Y Rhwydwaith Maethu, yn datblygu ac yn 
cyflenwi ystod gynhwysfawr o hyfforddiant ar gyfer gweithwyr cymdeithasol a 
phreswyl a gofalwyr maeth. 
 
Mae hi hefyd yn aelod o banel mabwysiadu ac yn is-gadeirydd panel maethu, ac 
mae hi wedi sefydlu cartrefi preswyl i blant, gwasanaeth byw â chymorth, mae hi 
wedi ysgrifennu manylebau i wasanaethau ac mae’n ysgrifennu ac yn adolygu 
polisïau ar gyfer sefydliadau.  

 
Alain Thomas yw’r prif ymgynghorydd yn Alain Thomas Consultancy, sy’n darparu 
cymorth i sefydliadau sy’n gysylltiedig â datblygu cymunedol a lles cymdeithasol.  
Mae gan Alain brofiad helaeth o gyflenwi ymchwil, gwerthuso, datblygu sefydliadol, 
a gwasanaethau hyfforddi i sefydliadau cyhoeddus a thrydydd sector ledled cyd-
destunau a diwylliannau yng Nghymru, rhannau eraill o Ewrop a’r byd sy’n datblygu. 

 
Mae ymagweddau cyfranogol yn tanategu holl waith Alain, ac mae ganddo 
ddiddordeb neilltuol mewn sut y gellir eu cymhwyso i ystod eang o brosesau, yn 
cynnwys ymchwil, gwerthuso, ymgysylltu â’r cyhoedd, datblygu sefydliadol, a 
hwyluso.  Mae ar genhadaeth bersonol i gynyddu ymwybyddiaeth a defnydd yng 
Nghymru o’r dulliau sythweledol ac effeithiol hyn, a darddodd yn y byd sy’n 
datblygu. 

 
Fel person cyswllt o’r Rhwydwaith Maethu, mae Alain wedi hwyluso 
ymgynghoriadau niferus i adolygu cynllunio strategol ac i werthuso mentrau maethu 
ac, fel awdur, cyfrannodd tuag at nifer enfawr o adroddiadau, canllawiau ac 
adnoddau maethu. 

2. Diben y canllaw hwn 
 
Mae cydgynhyrchu’n ennill sylw, yn rhannol mewn ymateb i’r heriau cyfredol wrth gyflenwi 
gwasanaethau cyhoeddus.  Yn 2013, cadarnhaodd Llywodraeth Cymru y byddai 
cydgynhyrchu’n rhan angenrheidiol o ddylunio a chyflenwi pob gwasanaeth cyhoeddus. 
 
Mae cydgynhyrchu’n cynorthwyo i gyflenwi gofal sy’n canolbwyntio ar yr unigolyn, gan roi 
pobl wrth graidd pob penderfyniad, fel partneriaid cydradd wrth gynllunio, datblygu ac 
asesu gofal, ac wrth ddiwallu’u hanghenion. 
 
Cydgynhyrchu yw un o brif egwyddorion Deddf Gwasanaethau Cymdeithasol a Llesiant 
(Cymru) 2014.  Mae’n golygu gweithio â, a chynnwys, unigolion, eu teulu, eu cyfeillion a 
gofalwyr i sicrhau bod eu gofal a’u cymorth y gorau y gall fod.  Mae yna ganllaw ‘hawdd ei 
ddarllen’ am y Ddeddf yma, a gellir canfod gwybodaeth am y prif egwyddorion sy’n 
tanategu’r Ddeddf yma.  
 
Nod y canllaw hwn yw cynorthwyo rheolwyr ac ymarferwyr gofal cymdeithasol i weithredu 
rhagor ar Ddeddf 2014, gyda rhoi cydgynhyrchu wrth graidd ymarfer, ochr yn ochr â’r bobl 
ifanc sy’n derbyn gofal. 
 
Mae’r canllaw yn canolbwyntio ar:   
 

• Cynlluniau llwybr.  Gobeithir y gall hyn annog swyddogion adolygu annibynnol 
(IRO), rheolwyr, gweithwyr cymdeithasol, cynghorwyr personol a gofalwyr maeth i 
dreialu cydgynhyrchu fel rhan o’r broses cynllunio llwybr, cyn ei roi ar waith fesul 
cam ledled meysydd eraill eu gwaith a’u hymarfer. 
 

• Offer asesu goleuadau traffig syml i alluogi ymarferwyr a phobl ifanc i asesu mor 
dda y maent yn cydgynhyrchu gyda’i gilydd.    

 
Bydd y canllaw yn berthnasol i’r holl ofalwyr maeth, swyddogion adolygu annibynnol, 
rheolwyr ac ymarferwyr sy’n cynorthwyo pobl ifanc sy’n derbyn gofal, a’r rheiny sy’n 
gysylltiedig â hyrwyddo cyfranogiad pobl ifanc o’r holl wasanaethau sy’n effeithio ar eu 
bywydau a’u teuluoedd. 
 
Bydd hefyd o ddiddordeb neilltuol i weithwyr cymdeithasol a chynghorwyr personol drwy 
ofyn cwestiynau allweddol am ymarfer: 
 

• A ydwyf i/A ydym ni’n cydgynhyrchu gyda phobl ifanc?   

• A yw pobl ifanc yn cael eu cynnwys yn ddigonol mewn llunio penderfyniadau am y 
gwasanaethau sy’n effeithio arnynt? 

• A ydwyf i/A ydym ni’n dysgu’n gyson sut i wella’n hymarfer cydgynhyrchu? 

• A yw fy/A yw’n hymarfer a’n trefniadau sefydliadol yn cyfaddasu’n sylweddol i 
gefnogi egwyddorion cydgynhyrchu a’u gwreiddio drwy’r holl wasanaethau i gyd? 

 
2.1 Cynlluniau llwybr – yr heriau 
 

Gall llwyr werthfawrogi’r cymhlethdodau yn y ddeddfwriaeth a’r canllawiau yn 
ymwneud â phobl sy’n ymadael â gofal fod yn heriol – ac, o ganlyniad, efallai na 
wna pobl sy’n ymadael â gofal dderbyn y cymorth llawn y mae ganddynt hawl iddo.  

Diolch i waith eiriolwyr, arbenigwyr ar bolisi, sefydliadau trydydd sector ac eraill 
ledled y sector gofal cymdeithasol plant, yn ogystal â phenderfyniadau tyngedfennol 
gan y llysoedd, mae yna rai datblygiadau cadarnhaol wedi bod i gynorthwyo pobl 
sy’n ymadael â gofal.  Enghraifft o hyn yw’r cynllun Pan Fydda i’n Barod sy’n 
caniatáu i bobl ifanc yng Nghymru barhau i fyw â’u teuluoedd maeth ar ôl iddynt 
gyrraedd 18 oed. 

 
Er gwaethaf y datblygiadau cadarnhaol hyn, problem allweddol yw nad yw pobl 
ifanc yn aml yn ddigon cysylltiedig â chynllunio’u gofal eu hunain, a all arwain at 
ddiffyg dealltwriaeth o’r angen am gynlluniau llwybr manwl sy’n amlinellu’n eglur yr 
holl gymorth y mae ar bobl sy’n ymadael a gofal ei eisiau ac y dylent fod yn ei 
dderbyn. Os nad yw llais y person ifanc yn cael ei glywed, nid yw’r dewis a’r 
posibiliadau bob amser yn cael eu harchwilio’n llwyr, ac anwybyddir effeithiau 
personol a chymdeithasol.  Gwneir llawer o benderfyniadau o hyd gyda meddylfryd 
sefydliadol, yn hytrach na gydag ymagwedd unigol i anghenion pob person ifanc, fel 
a amlinellir yn y Ddeddf Plant (Ymadael â Gofal) a chanllawiau’r Ddeddf Plant, a 
Rheoliadau Cynllunio Gofal, Lleoli ac Adolygu Achosion (Cymru) 2015. 

 
“Roedd fy nghynllun llwybr eisoes wedi’i ysgrifennu cyn imi ofyn amdano.  Ar ôl imi 
siarad â fy ngweithiwr cymdeithasol amdano, roedd fy nghynllun newydd yn hollol 

wahanol.  Gwyddwn bopeth oedd ynddo.  Cefais gyfle i ddweud beth roedd arnaf ei 
eisiau.” 

 
“Nid oes gen i gynllun llwybr; cefais sgwrs hwyr am le byw.  Oherwydd bod fy 

ngweithiwr cymdeithasol a fy nghynghorydd personol yn newid yn gyson, ni wnaeth 
neb ei oruchwylio.  Nid oeddwn yn gwirioneddol wybod beth oedd yn digwydd.” 

 
“Yn ddiweddar, roeddwn i fod i gael arian ar gyfer gwersi gyrru ychwanegol, ac 
anghytunodd fy ngweithiwr cymdeithasol â fy nghynghorydd personol amdano.  

Dangosais fy nghynllun llwybr iddynt sy’n dweud fy mod am gael fy nghyllido am 20 
awr o wersi ychwanegol, ac mae hynny wedi digwydd yn awr oherwydd bod yn rhaid 

iddynt ei wneud yn gyfreithiol oherwydd ei fod yn y cynllun.”  
 

“Byddwn yn dweud wrth berson ifanc arall sydd ar fin mynd drwy’r broses o gynllunio 
llwybr am gynnwys eich gofalwyr maeth, gofynnwch gwestiynau, gofynnwch sut mae 

wedi’i wneud, gofynnwch sut y gallwch wella’ch cynllun, gofynnwch sut maent yn teimlo 
am eich cynllun. Gofynnwch iddynt ofyn ichi am sut rydych yn teimlo ynglŷn â’ch 

cynllun.  Sicrhewch eich bod yn cymryd rhan.” 
 

“Rhoddodd fy ngweithiwr cymdeithasol ond yr opsiwn imi o Pan Fydda i’n Barod.  Ni 
wyddwn y gallai fod yna opsiynau eraill wedi bodoli.  Credaf eu bod yn tybio y byddwn 

yn aros gyda fy ngofalwyr maeth, ond ni chytunwyd o gwbl mewn gwirionedd beth 
fyddai’n digwydd.” 

 
Mae yna rifyn arbennig o Ffynnu, cylchgrawn a anelir at bobl ifanc mewn gofal, wedi’i 
gynhyrchu ynglŷn â phwnc cynllunio llwybr. 
 
 

3.  Beth yw cydgynhyrchu? 
 
Mae Rhwydwaith Cydgynhyrchu Cymru yn diffinio cydgynhyrchu yng nghyd-destun 
gwasanaethau cyhoeddus fel hyn:    

‘Ymagwedd wedi’i seilio ar asedau sy’n galluogi pobl sy’n darparu gwasanaethau a phobl 
sy’n derbyn gwasanaethau i rannu pŵer a chyfrifoldeb ac i gydweithio mewn perthnasoedd 
cyfartal, cilyddol a gofalgar.’1 
 
Mae’r Sefydliad Economeg Newydd, sydd wedi bod yn datblygu ymagweddau sydd wedi’u 
seilio ar gydgynhyrchu â’r sector cyhoeddus ers dros ddegawd, yn diffinio cydgynhyrchu â 
phobl ifanc fel:      
 
‘Cyflenwi gwasanaethau cyhoeddus mewn perthynas gydradd a chilyddol rhwng gweithwyr 
proffesiynol, pobl sy’n defnyddio gwasanaethau, eu teuluoedd a’u cymdogion.  Lle y caiff 
gweithgareddau’u cydgynhyrchu yn y modd hwn, daw gwasanaethau a chymdogaethau’n 
gyfryngau llawer mwy effeithiol o gymell newid.’ 
  
Mae cydgynhyrchu’n gam ymlaen o ymarfer cyfredol.  Mae’n canolbwyntio ar anghenion y 
person ifanc ac mae’n cydnabod eu llais, eu cryfderau, eu hadnoddau a’u rhinweddau 
personol.  Mae cydgynhyrchu’n canolbwyntio ar gyflenwi gofal sy’n canolbwyntio ar yr 
unigolyn, sy’n blaenoriaethu rhoi pobl wrth graidd yr holl benderfyniadau fel partneriaid 
cyfartal. 
 
‘Mae cydgynhyrchu’n cymryd trywydd ychydig yn wahanol i arferion ymgysylltu arferol.  
Mae’n canolbwyntio llai ar nodi ac ymateb i “angen” neu “broblem” plentyn ac mae’n fwy 
pleidiol dros ymagwedd gilyddol, sy’n adeiladu ar ddiddordebau, gwybodaeth, profiad, 
sgiliau a rhwydwaith cymorth plentyn.’ 
 
‘Mae ymagwedd gydgynhyrchu’n gweld pobl ifanc yn meddu ar eu safbwyntiau, eu 
gwybodaeth a’u sgiliau gwerthfawr eu hunain.  Mae’n sylfaenol wahanol i’r sefyllfa 
draddodiadol o weld pobl ifanc fel (gallai rhai ddweud) derbynyddion goddefol 
gwasanaethau.’2 
 
 

4. Sut y gallai cydgynhyrchu ymddangos yn ymarferol mewn 
gwasanaethau plant? 

 
Disgrifiwyd cydgynhyrchu mewn gwasanaethau plant fel: 
 
‘Gwneud pethau “gyda phlant”, mewn gwrthgyferbyniad â gwneud pethau “i blant” neu 
“dros blant”.  Mae’n ymagwedd wedi’i seilio ar gryfderau, sy’n cydnabod bod gan bob 
plentyn, person ifanc a’u teuluoedd eu cyfres eu hunain o sgiliau, gwybodaeth a 
phrofiadau y gallant eu cyfrannu.’3 
 
Mae plant a phobl ifanc felly nid yn unig yn ‘cymryd rhan’ neu’n ‘bod yn bresennol’, ond 
maent mewn partneriaeth, mae’u ‘llais a’u rheolaeth’ yn ganolog i benderfyniadau a 
gweithredoedd.  Golyga cydgynhyrchu y bydd ganddynt ddylanwad go iawn ar 
benderfyniadau am eu bywydau’u hunain, bod yn gysylltiedig â’r broses o gynllunio’r 

 
1 Rhwydwaith Cydgynhyrchu Cymru. Beth yw cydgynhyrchu? https://copronet.wales/  

(Cyrchwyd 26 Chwefror, 2021) 
2 Sefydliad Economeg Newydd. A guide to co-producing children’s services. Jody Aked and Lucy Stephens. Ar gael oddi wrth 
https://b.3cdn.net/nefoundation/d745aadaa37fde8bff_ypm6b5t1z.pdf (Cyrchwyd 26 Chwefror, 2021) 
3 Tony Bovard (2017) Beyond engagement and participation: user and community co-production of public services. Public 

Administration Review. September-October pp 846-860. In Anna Wright Co-production in Children’s Services A think piece. ADCS 
Virtual Staff College. 

gwasanaethau gorau i bawb, ac yn gallu mynegi’u barn ynglŷn ag ansawdd y 
gwasanaethau a ddarperir. 
 
Bydd gan reolwyr, staff polisi a staff comisiynu o fewn pob un o’r gwasanaethau plant yng 
Nghymru bolisi yn ymwneud â chyfranogiad pobl ifanc.  Sail y canllaw hwn yw cael 
ymarferwyr a gofalwyr maeth i ystyried cynnwys pobl ifanc y maent yn gofalu amdanynt yn 
eu cynllun gofal, eu hadolygiadau a’u gwasanaethau. 
 

4.1  Egwyddorion cydgynhyrchu 
 

Mae yna gyfres o egwyddorion ar gyfer cydgynhyrchu â phlant a phobl ifanc wedi’i 
ffurfio gan Boingboing Resilience CIC a Phrifysgol Brighton: 

 
Mae’n seiliedig ar asedau (neu’n seiliedig ar gryfderau)  

 
Mae ymagwedd o gydgynhyrchu’n gweld pobl ifanc yn meddu ar safbwyntiau, eu 
gwybodaeth a’u sgiliau gwerthfawr eu hunain. Mae’n sylfaenol wahanol i’r sefyllfa 
draddodiadol o weld pobl ifanc fel derbynyddion (gallai rhai ddweud, goddefol) 
gwasanaethau.  Yn hytrach na hynny, mae’n eu gwerthfawrogi fel partneriaid 
cydradd wrth gynllunio, comisiynu, cyflenwi, monitro a gwerthuso gwasanaethau. 
 
Mae’n adeiladu ar alluoedd presennol pobl  

 
Mae cydgynhyrchu â phobl ifanc hefyd yn golygu adeiladu ar y sgiliau a’r cryfderau 
sydd gan bobl ifanc, yn hytrach na gosod disgwyliadau staff o’r hyn sy’n ofynnol.  
Mae’n golygu newid ffordd aelodau staff o feddwl am gynllunio, comisiynu, cyflenwi 
ac adolygu gwasanaethau, fel ei fod yn darparu cyfleoedd i bobl ifanc dyfu’u 
galluoedd.  Mae’n cynorthwyo pobl ifanc yn weithredol i roi’u sgiliau a’u profiad o 
fywyd ar waith, er eu budd eu hunain a budd eu cymheiriaid yn y gymuned. 

 
Mae wedi’i seilio ar ddwyochredd a chydymddibyniaeth 

 
Golyga hyn gynnig ystod o gymhelliannau i bobl ifanc weithio mewn perthnasoedd 
cilyddol â staff a chyda’r naill a’r llall.  Mae’n dibynnu ar gydgyfrifoldebau a 
disgwyliadau a amlinellwyd yn eglur, a ailgloriannir ac a adolygir yn rheolaidd.  Yn ei 
hanfod, mae’n golygu bod pobl ifanc yn cael eu gwerthfawrogi a’u bod yn derbyn 
amrywiol fuddion o gael eu cynnwys a’i bod hi’n eglur beth y dylai’r buddion hyn fod.  

 
Mae’n gwerthfawrogi ac yn galluogi rhwydweithiau cymorth gan gymheiriaid 

 
Defnyddio rhwydweithiau cymheiriaid a phersonol ochr yn ochr â staff, fel y ffordd 
orau o drosglwyddo gwybodaeth.  Gall pobl ifanc sy’n ‘berchen’ ar wasanaeth 
oherwydd eu bod yn uniongyrchol gysylltiedig â’i gynllunio, ei gomisiynu, ei gyflenwi 
neu’i adolygu fod ymysg yr hyrwyddwyr, y recriwtiaid a’r cyflenwyr mwyaf effeithiol 
o’r gwasanaeth.4 

 

 
4 Anne Rathbone, Sunita Pallan-Jhalli, Hansa Clay, Raymond Codner, Tara Bourne, Samantha Gregory, Francesca 
Turner, Emerson Morris (2018). All together now: a toolkit for co-production with young people for use by 
Wolverhampton service providers, commissioners and schools. HeadStart Wolverhampton, Wolverhampton, UK: City 
of Wolverhampton Council. (Accessed 26 February 2021) 

Mae gan gydgynhyrchu gyffelybiaethau ag ‘ymgysylltu’ ac ‘ymgynghori’, ond mae 
yna hefyd wahaniaeth sylfaenol.  Mewn proses neu adolygiad traddodiadol, mae’r 
penderfyniad terfynol ynglŷn â’r hyn sy’n digwydd nesaf yn nwylo’r gwasanaeth 
maethu.  Mewn cydgynhyrchu, mae pobl ifanc yn cymryd rhan yn ganolog, 
gwerthfawrogir eu barn a’u profiadau yn gyfartal, ochr yn ochr â’r rheiny sydd gan 
ymarferwyr gofal cymdeithasol, a gwneir y penderfyniad terfynol ynglŷn â’r hyn sy’n 
digwydd ar y cyd gan ymarferwyr a phobl ifanc yn gweithio mewn partneriaeth 
mewn perthynas yn seiliedig ar ymddiriedaeth, parch a dealltwriaeth gan y ddwy 
ochr. 

 
Canlyniadau’r cydgynhyrchu hwn yw:   

• bod pobl ifanc yn teimlo eu bod wedi’u grymuso’n fwy;   

• bod ymarferwyr yn cael eu cymell o’r dechrau un i alluogi pobl ifanc i ddiffinio 
ffurf gwasanaethau;  

• bod pobl ifanc yn derbyn hyfforddiant a chymorth mewn sgiliau allweddol megis 
cyfathrebu’n effeithiol mewn sefyllfaoedd ffurfiol, trin a thrafod a defnyddio 
cyfryngau cymdeithasol yn ddiogel; 

• bod ymarferwyr a phobl ifanc yn cyfarfod yn rheolaidd, bod perthnasoedd 
personol yn datblygu a bod parch at y naill a’r llall yn tyfu;   

• bod ymarferwyr a phobl ifanc yn dod i sylweddoli’r safbwyntiau unigryw sy’n 
cyfrannu tuag at gynhyrchu’r gwasanaethau gorau; 

• bod gwerthoedd cydgynhyrchu wedi’u cysoni â gwaith cymdeithasol ac arferion 
gofalu proffesiynol eraill.   

 
 

5. Beth yw’r buddion o gydgynhyrchu gyda phobl ifanc? 
 
Mae cydgynhyrchu’n golygu ail-gydbwyso cyfrifoldebau a chanfod dymuniadau a 
theimladau’r person ifanc fel yr ysgogydd sy’n diffinio’u gofal a’u cynllun cymorth neu 
gynllun llwybr. 
 
Bydd ar ddatblygu cydgynhyrchu gwasanaethau gyda phobl ifanc angen buddsoddiad o 
amser ac amynedd, tra bod pawb sy’n gysylltiedig yn dysgu sgiliau newydd.  Fodd bynnag, 
bydd y buddion yn ad-dalu’r buddsoddiad hwn yn gyfforddus. 
 
Bydd cydgynhyrchu gwasanaethau gofal gyda phobl ifanc yn eu helpu i fod yn fwy 
annibynnol, hyderus ac mewn rheolaeth o’r gwasanaethau y maent yn eu defnyddio.  Bydd 
eu hymglymiad yn datblygu ac yn cyflenwi gwell gwasanaethau gofal. 
 
Caiff buddion ychwanegol cydgynhyrchu eu hamlygu’n rhagor gan Boingboing Resilience 
CIC a Phrifysgol Brighton: 
  

• P’un a ydych yn ysgol, yn ddarparwr gwasanaeth neu’n gomisiynydd, mae cynnwys 
pobl ifanc mewn cydgynhyrchu’n arwain at wasanaethau a chymorth sy’n addasach  
i’w hanghenion, ac felly byddant yn cael mwy o effaith a byddant yn well gwerth am 
arian.  

 

• Mae cydgynhyrchu gyda phobl ifanc yn rhoi bwrdd sain i staff i herio’u 
rhagdybiaethau a’u syniadau, a gall eu helpu i weld sut y gall pethau bychain gael 
effaith fawr mewn sefyllfaoedd bywyd go iawn.  

• Mae’n rhoi darlun mwy cyfoes o anghenion a blaenoriaethau cyfredol a all, ymysg 
pobl ifanc yn neilltuol, newid yn gyflym. 
 

• Bydd pobl ifanc yn cael pobl i glywed eu lleisiau a’u barn, ac mae’u sgiliau yn aml ar 
eu cryfaf lle mae sgiliau oedolion wannaf.  Er enghraifft, efallai bod gan bobl ifanc 
arbenigedd mewn cyfryngau digidol, cyfryngau cymdeithasol, neu berfformio, y mae 
oedolion sy’n gweithio wrth eu hochr yn ddiffygiol ynddynt.    
 

• Gall rymuso pobl ifanc i gymryd rheolaeth yn eu bywydau’u hunain (a ddangoswyd i 
fod yn sylweddol wrth hyrwyddo iechyd meddwl da) ac i ddefnyddio gwasanaethau 
a systemau cymorth eraill yn fwy effeithiol i ddiwallu’u hanghenion.5 

 
6. Pa bryd y gall cydgynhyrchu ddigwydd mewn gwasanaethau plant? 
 
Gall cydgynhyrchu mewn gwasanaethau plant ddigwydd ym mhob cyfnod o gylch prosiect.  
Mae hyn yn cynnwys comisiynu, cynllunio, cyflenwi a rheoli, a gwerthuso. 
 

6.1 Cydgynhyrchu ledled cylch y prosiect  
 

Mae gwreiddiau cydgynhyrchu’n dechrau drwy’i fabwysiadu ym mhob un o’r 
Byrddau Partneriaeth Rhanbarthol a chan Banel Rhianta Corfforaethol pob un 
awdurdod lleol yng Nghymru.  Disgwylir i’r holl asiantaethau eraill hefyd fabwysiadu 
gwerthoedd ac arferion cydgynhyrchu.  Gyda’r grym hwn o awdurdod ac 
arweinyddiaeth yn yr amgylchedd amlasiantaethol, caiff cydgynhyrchu’i wreiddio yn 
holl waith cynllunio, dylunio, gweithredu, a chyflenwi gwasanaethau, fel a eglurebir 
isod. 
 
6.2 Enghraifft o gydgynhyrchu ledled cylch prosiect y gwasanaeth maethu 

 
Dengys y diagram a ganlyn sut y gall cydgynhyrchu gyda phobl ifanc ddylanwadu ar 
hyfforddiant ar gyfer gofalwyr maeth a gweithwyr cymdeithasol.  
 

 
 
 
 
  
 
 
 
 
 
 
 
 
 
 
 

 
5 Anne Rathbone, Sunita Pallan-Jhalli, Hansa Clay, Raymond Codner, Tara Bourne, Samantha Gregory, Francesca 
Turner, Emerson Morris (2018). All together now: a toolkit for co-production with young people for use by 
Wolverhampton service providers, commissioners and schools. HeadStart Wolverhampton, Wolverhampton, UK: City 
of Wolverhampton Council. (Cyrchwyd 26 Chwefror, 2021). 

Cydgomisiynu 

Er enghraifft, mae pobl ifanc 

yn penderfynu ar y cyd pa 

bynciau i gomisiynu 

hyfforddiant arnynt a phwy i 

dargedu’r hyfforddiant ato. 

Cydwerthuso 

Er enghraifft, mae pobl ifanc 

yn adolygu ar y cyd yr 

adborth am yr hyfforddiant a 

rhannu penderfyniadau 

ynglŷn â sut i’w newid.  

Cyd-ddylunio 

Er enghraifft, mae pobl ifanc yn 

nodi ar y cyd gynnwys y cyrsiau 

hyfforddi ar gyfer gweithwyr 

cymdeithasol a gofalwyr maeth. 

7. Pa fath o sefydliadau neu wasanaethau sydd fwyaf addas i 

gydgynhyrchu? 
 
Canfu rhai sefydliadau a gwasanaethau hi’n gymharol hawdd gweithredu a gwreiddio 
cydgynhyrchu, tra i eraill bydd yn cynnwys newidiadau diwylliannol a sefydliadol, yn 
cynnwys cymorth, datblygiad a hyfforddiant ychwanegol. 
 
Mae ymrwymiad i arweinyddiaeth a gadarnheir yn eglur yn fan cychwyn angenrheidiol.  
Awgrymodd ymchwil mai os yw’r nodweddion a ganlyn yn bresennol mewn sefydliad neu 
wasanaeth, byddant yn fwy tebygol o fod yn llwyddiannus wrth weithredu cydgynhyrchu:6 
 

• Diwylliant cadarnhaol yn y sefydliad, er enghraifft, diwylliant sy’n cefnogi gweithio’n 
seiliedig ar gryfder. 

• Agwedd gadarnhaol gan staff tuag at ymgysylltiad a chyfranogiad plant, pobl ifanc a 
theuluoedd. 

• Cymhelliannau eglur tuag at gydgynhyrchu. 

• Polisïau sy’n cefnogi cydgynhyrchu, er enghraifft, mewn rheoli perfformiad a 
chymwyseddau staff. 

• Cymorth ariannol. 

• Rhannu gwybodaeth yn dda.    
 
 

8. Sut i ddechrau â chydgynhyrchu 
 
Awgryma Anna Wright, person cyswllt yn y Coleg Staff Rhithiol, dair ymagwedd gyffredinol 
tuag at gyflwyno cydgynhyrchu i sefydliad: 
 

• Mabwysiadu cydgynhyrchu fel strategaeth gyffredinol gyda’r bwriad y dylid 
cydgynhyrchu’r holl wasanaethau. 
 

• Cymryd ymagwedd gynyddrannol, gan bennu cydgynhyrchu fel cyfarwyddyd i 
weithio tuag ato ond yn derbyn y bydd gwahanol wasanaethau yn datblygu ar 
wahanol gyflymderau drwy ysgol o ymglymiad (er enghraifft, gwybodaeth, 
ymgynghori ac wedyn cydgynhyrchu). 
 

• Treialu cydgynhyrchu mewn maes gwasanaeth penodol a dysgu oddi wrtho. 
 

 
6 Papur ar gyfer Cynhadledd IRSPM, Prâg 2013. Embarking on the social innovation journey: a systematic review 
regarding the potential of co-creation with citizens. W. Voorberg, V Bekkers, L Tummers. Ar gael yma 
https://www.researchgate.net/publication/ (Cyrchwyd 26 Chwefror 2021) 
 

Cydgyflenwi 

Er enghraifft, mae pobl ifanc 

yn cyfrannu’u profiad fel 

plant sy’n derbyn gofal tuag 

at y cyrsiau hyfforddi. 

Llunnir gweddill y canllaw hwn gan y gred y gall hi fod yn haws i sefydliadau a 
gwasanaethau o’r fath ddechrau â chynllun peilot graddfa fach cyn ymwreiddio o fewn y 
sefydliad y cyfan a symud i ymestyn arferion cydgynhyrchu fesul cam drwy’r holl 
wasanaethau.   
 
Bydd yr adran nesaf hon yn disgrifio gweithredu cydweithredu â phobl ifanc o fewn sefyllfa 
benodol cynllun llwybr.  Mae adran derfynol y canllaw hwn yn nodi rhestr wirio ar gyfer 
hunanasesu i’w defnyddio yn y sefyllfa honno. 
 

9. Cyflwyno rôl cynghorydd personol a’r portffolio sgiliau byw 

annibynnol 

 
Dylid clustnodi cynghorydd personol i bobl ifanc mewn gofal wrth iddynt gyrraedd 16 oed.  
Gallai’r cynghorydd personol barhau’n gysylltiedig â’r person ifanc hyd at 25 oed, yn 
dibynnu ar p’un a yw’r person ifanc hwnnw’n cymryd rhan mewn addysg neu hyfforddiant. 
 
Swyddogaethau’r cynghorydd personol yw: 
 

• darparu cyngor (yn cynnwys cyngor ymarferol) a chymorth; 

• cymryd rhan mewn adolygiadau o achos person ifanc;   

• cysylltu â’r awdurdod cyfrifol i weithredu’r cynllun llwybr; 

• cydgysylltu’r ddarpariaeth gwasanaethau a chymryd camau cyfrifol i sicrhau bod y 
person ifanc yn defnyddio’r cyfryw wasanaethau;  

• parhau’n wybodus am gynnydd a lles y person ifanc;  

• cynnal cofnod ysgrifenedig o’u cysylltiadau â’r person ifanc. 
 
Mewn termau mwy ymarferol, rôl y cynghorydd personol yw:   
 

• cynghori, cynorthwyo, darparu cefnogaeth emosiynol a chyfeillio â’r person ifanc;   

• cadw mewn cysylltiad â gofal maeth blaenorol y person ifanc, gan ddarparu Pan 
Fydda i’n Barod (lle y bo’n briodol); 

• trafod opsiynau â’r person ifanc fel rhan o’r broses cynllunio ac asesu llwybr;     

• darparu cymorth ymarferol drwy ddangos y ffordd at, neu fynychu, apwyntiadau (er 
enghraifft: cyfleoedd addysg, gwaith neu hyfforddiant; arweiniad ynghylch maethiad; 
cynnal cysylltiadau ag adrannau tai); 

• helpu’r person ifanc i ymgeisio am ei wiriad gan y Gwasanaeth Datgelu a Gwahardd 
(DBS), ceisiadau am basbort a thrwydded yrru, os bydd angen, yn ogystal â budd-
daliadau lle y bo’n briodol, fel bod taliadau’n dechrau ar ben-blwydd y person ifanc 
yn 18 oed;    

• cysylltu â’r awdurdod lleol wrth gynllunio, gweithredu a chyflenwi’r cynllun llwybr;   

• cydgysylltu’r ddarpariaeth gwasanaethau i gynorthwyo’r person ifanc ac i 
hyrwyddo’u lles;  

• bod yn wybodus am gynnydd a lles y person ifanc;  

• porthi’r broses fonitro. 
 
Dylid parchu dymuniadau’r person ifanc ynglŷn â phwy fydd eu cynghorydd personol cyn 
belled ag y bo modd, a dylid ystyried materion megis tarddiad ethnig, rhywedd a hil. 
 

9.1  Y portffolio sgiliau byw 

Ar ryw adeg, bydd y person ifanc yn symud i lety a rannir neu i’w lety’i hun, ac mae 
yna lu o bethau y mae ar y person ifanc angen bod yn ymwybodol ohonynt neu’u 
dysgu i wneud hynny’n brofiad cadarnhaol.  Fel rhan o gynllunio llwybr, mae angen 
cael cymorth ar waith i alluogi’r person ifanc i gyflawni’r sgiliau a’r wybodaeth y mae 
arnynt eu hangen cyn iddynt symud i fyw’n annibynnol.  Cynlluniwyd y portffolio 
sgiliau byw’n annibynnol i alluogi pobl ifanc i ymadael â gofal gyda’r sgiliau, yr 
wybodaeth a’r galluoedd angenrheidiol i fyw’n annibynnol.  
 
Bydd portffolio sgiliau byw annibynnol da yn:      

  

• adeiladu ar gynnwys y cynllun llwybr;  

• wedi’i ddatblygu ar y cyd gan y person ifanc, y gofalwr maeth, y cynghorydd 
personol a’r gweithiwr cymdeithasol; 

• cynnwys cynllun o weithgareddau i ddangos sut maent yn bwriadu datblygu 
sgiliau a lles mewn ffordd strwythuredig; 

• darparu cofnod o gynnydd a chyflawniad nodau;    

• rhoi tystiolaeth o barodrwydd person ifanc i symud ymlaen ac i fyw’n annibynnol. 
 

Dylai’r portffolio gynnwys cynlluniau/tystiolaeth o: 
 

• sgiliau byw sylfaenol - cadw tŷ, coginio, hylendid; 

• cyllidau – cyllidebu, bancio, budd-daliadau; 

• hunan-ofal - hylendid personol, terfynau personol, gofyn am gymorth; 

• perthnasoedd - magu, trin a thrafod, pendantrwydd, rhywioldeb; 

• sgiliau i addasu ac i ddatrys problemau;  

• hyder ar gyfer pennu a chyflawni nodau personol;  

• strategaethau i gadw’n ddiogel ac o fewn y gyfraith; 

• deall a chymryd cyfrifoldeb fel oedolyn;  

• bachu ar gyfleoedd mewn addysg, gwaith a hyfforddiant;  

• diogelwch a chyfrifoldeb digidol;   

• gwrando a myfyrio ar farnau eraill i gytuno, anghytuno neu herio.   

 
 
10. Gweithredu cydgynhyrchu mewn cynllunio llwybr 
 
O dan adran 49 Rheoliadau Cynllunio Gofal, Lleoli ac Adolygu Achosion (Cymru) 2015 
(CPPCR), mae’n RHAID i awdurdod lleol sy’n gweithredu fel rhiant corfforaethol gwblhau 
asesiad o anghenion plentyn/person ifanc yn unol ag adran 107(1) Deddf Gwasanaethau 
Cymdeithasol a Llesiant (Cymru) 2014 (SSWBA), heb fod yn fwy na thri mis ar ôl y 
dyddiad y mae’r plentyn/person ifanc yn cyrraedd 16 oed neu iddo ddod yn berson ifanc 
categori un ar ôl yr oed hwnnw.  
 
O dan adran 104 Deddf Gwasanaethau Cymdeithasol a Llesiant (Cymru) 2014 (SSWBA) 
mae ‘person ifanc categori un’ yn berson ifanc sy’n: 
 
(a)  16 neu 17 mlwydd oed;  
(b)  derbyn gofal gan awdurdod lleol,  

ac  
(c)  sydd wedi bod yn derbyn gofal gan awdurdod lleol neu awdurdod lleol yn Lloegr am 

gyfnod penodedig, neu gyfnodau sy’n cyfateb, gyda’i gilydd, i gyfnod penodedig, a 

ddechreuodd ar ôl i’r plentyn gyrraedd oedran penodedig, ac a ddaeth i ben ar ôl i’r 
plentyn gyrraedd 16 oed. 

 
Diben yr asesiad yw canfod a diffinio anghenion tebygol person ifanc pan fônt yn gorffen 

derbyn gofal, ac mae’n rhaid iddo ystyried: 

• holl agweddau iechyd;  

• addysg, hyfforddiant neu gyflogaeth;  

• cymorth sydd ar gael i’r person ifanc and who from unrhyw drefniadau byw;  

• adnoddau ariannol gwirioneddol ac a ragwelir, a’r gallu i reoli arian;  

• i ba raddfa y mae’r person ifanc yn meddu ar y sgiliau ymarferol a sgiliau eraill sy’n 
angenrheidiol i fyw’n annibynnol;  

• angen y person ifanc am ofal, cymorth a llety parhaus;  

• barn, dymuniadau a theimladau cyffredinol y person ifanc.  
 

Dywed Rheoliadau Ymadawyr â Gofal (Cymru) 2015 fod yn RHAID i’r awdurdod lleol 
‘ymofyn a rhoi ystyriaeth i farn plentyn/person ifanc’. 
 
Mae’n hollbwysig bod person ifanc yn cael ei gynorthwyo i feddwl am ei ddyfodol, yn cael 
ei alluogi i leisio’i ddymuniadau a’i deimladau, ac i wybod pwy fydd ar gael i’w gynorthwyo 
pan fydd arno/arni ei angen neu a fydd ar gael i’w dywys ac ymhle y gall gael at 
wybodaeth.  
 
Amlinellir cynnwys statudol cynllun llwybr yn adran 12 y ddogfen hon.  Yn ogystal â 
datblygu cynllun llwybr, mae Rhan 6 y CPPCR Rheoliadau Cynllunio Gofal, Lleoli ac 
Adolygu Achosion (Cymru) 2015 yn nodi’r ddyletswydd ar yr awdurdod lleol i gynnal 
adolygiadau o’r cynllun ar raddfeydd amser penodol. 
 
Unwaith y bydd cynllun llwybr cychwynnol wedi’i ddatblygu, cytunir arno ac fe’i llofnodir a’i 
rhannir â’r swyddog adolygu annibynnol fydd yn ymgysylltu â’r person ifanc er mwyn ei 
helpu i baratoi ar gyfer eu hadolygiad. 
 
Bydd y paratoadau ar gyfer yr adolygiad yn cynnwys ystyried: 
 

• pwy y mae ar y person ifanc ei eisiau yn y cyfarfod;  

• lle’r cynhelir y cyfarfod;  

• pwy a all glywed gwybodaeth bersonol y person ifanc;  

• pa rôl y bydd gan eiriolwr y person ifanc yn yr adolygiad;  

• ym mha drefn y caiff eitemau’u trafod;  

• sut y rhannir adborth ‘cyn mynychu’ ysgrifenedig.  
 

Dylai fod yna gynllun gweithredu eglur yn deillio o’r adolygiad sy’n amlinellu ar gyfer pob 
gweithred pa berson sy’n gyfrifol, yr amserlen a phwy sydd am wirio ei fod yn cael ei 
wneud (os yw’n angenrheidiol).  Mae’n hanfodol bod pob person yn ymwybodol ar yr adeg 
o’i gyfrifoldebau a’r amserlenni, a bod y person ifanc yn gwybod yn iawn pwy ydynt.    
 
Dylid pennu dyddiad adolygiad nesaf y cynllun llwybr cyn y bydd y cyfarfod yn gorffen.  
Mae’n bwysig nodi y dylid egluro y gellir cynnal adolygiad os oes newid sylweddol neu os 
oes angen rhagor o drafodaeth. 
 
Gall cydgynhyrchu oresgyn llawer o’r heriau cyfredol yn y broses cynllunio llwybr.  Mae’r 
heriau hyn yn cynnwys:   

• bod barn broffesiynol yn cael ei chyflwyno mewn modd clinigol a’u bod yn 
rhagnodol o ran natur;    
 

• tybiaethau gan weithwyr proffesiynol mai ‘y ni sy’n gwybod beth sydd orau’; 

• dim ond cyfres o bynciau a bennwyd o flaen llaw a drafodir;  

• dogfennau a weithredir yn electronig sy’n pennu agenda’r cyfarfod adolygu o flaen 
llaw.  

 
O ganlyniad i’r rhwystrau hyn a rhwystrau eraill, mae pobl ifanc weithiau’n dewis peidio â 
chymryd rhan, neu maent yn gyndyn o ymgysylltu â phroses cynllunio llwybr.  Heb eu 
cyfraniadau nhw, bydd y broses gynllunio yn y pen draw yn arwain at sefyllfa lle na chaiff 
eu dymuniadau a’u teimladau’u hystyried neu’u gweithredu. 
 

10.1  Sut y gellir cymell cynllunio llwybr drwy gydgynhyrchu 
 

Er mwyn i gynllun llwybr gael ei gydgynhyrchu gyda pherson ifanc, byddai’n rhaid i’r 
pethau hyn fod ar waith:   

 

• Mae’r person ifanc yn cadarnhau’r lleoliad a’r man cyfarfod lle maent yn teimlo y 
byddent yn gyfforddus a diogel.  Ble yw’r man cyfarfod rhwyddaf a mwyaf 
dewisol?  Cartref, coleg, gwaith?  Mae’n bwysig bod y person ifanc yn 
gyfforddus ac mewn amgylchedd cefnogol a niwtral. 
 

• Mae’r person ifanc yn cadarnhau pwy yr hoffent iddynt fod yn bresennol yn eu 
hadolygiad llwybr, ac, i’r gwrthwyneb, a oes rhywun yr hoffent iddynt beidio â 
bod yn bresennol.  Os oes yn rhaid i’r person hwn fynychu, cytunir â’r person 
ifanc iddynt fod yn bresennol am gyfnod cyfyngedig yn yr adolygiad.  

 

• Mae’r gwasanaeth ymadael â gofal yn dyfeisio dulliau sy’n ystyriol o bobl ifanc 
o’u galluogi i arwain sut mae’r adolygiad llwybr yn digwydd. 

 

• Cadarnheir cynnwys y cyfarfod a threfn yr agenda gan y person ifanc, gydag 
arweiniad gan eu cynghorydd personol a’r swyddog adolygu annibynnol.  

 

• Bydd y swyddog adolygu annibynnol yn trafod â’r person ifanc pwy fydd yn 
cadeirio’r cyfarfod.  Gallai’r person ifanc ystyried gweithredu fel y cadeirydd eu 
hunain.   

 

• Gallai’r person ifanc ddefnyddio cyfryngau cymdeithasol i’w helpu i gymryd rhan 
yn y broses ac i gynnal yr adolygiad (cyn belled â bod popeth yn cydymffurfio â 
gofynion cyfrinachedd, diogelu a diogelu data). 

 

• Paratoir fersiynau ‘sy’n ystyriol o bobl ifanc’ o’r prif ddogfennau.  
 

• Cytunir â’r person ifanc o flaen llaw y câi unrhyw wybodaeth, megis adroddiadau 
ac adborth o’r adolygiad, ei darparu mewn ffordd y maen’ nhw’n gofyn amdani, 
megis e-bost, testun neu’n ysgrifenedig. 

 
Yn ystod y broses gynllunio, mae’n rhaid trafod yr holl feysydd a amlinellir yn adran 
12 y ddogfen hon, a, lle y bo’n briodol, yr eitemau isod: 

• Cadarnhau bod yr  asesiad cyfredol o anghenion yn gywir ac yn dal yn briodol ar 
gyfer y person ifanc. 
 

• Os nad yw’r asesiad yn gywir, yna bydd angen cynnal asesiad newydd.  Mae ar 
yr Awdurdod Lleol angen bod yn sicr ynglŷn â phwy sy’n gyfrifol am 
ddiweddaru’r cynllun newydd.   

 

• Gweithredu’r gweithredoedd o’r adolygiad diwethaf, yn cynnwys os na chaiff ei 
gwblhau, pam na wnaed, a’r person newydd sy’n gyfrifol (os caiff ei newid) a 
graddfeydd amser. 

 

• Digwyddiadau neu newidiadau sylweddol ers yr adolygiad diwethaf, yn cynnwys 
p’un a gaent unrhyw effaith ar sefydlogrwydd preswylfa’r person ifanc. 

 

• Datblygu sgiliau byw’n annibynnol (lle y bo’n briodol). 
 

11. Cydgynhyrchu cynllun llwybr    
 
Camau mewn cynllunio 
llwybr 

Ymarfer nad yw’n 
ymarfer sy’n 
cydymffurfio â 
chydgynhyrchu 
 

Sut y bydd 
cydgynhyrchu’n edrych 

Asesiad o anghenion i’w 
gwblhau. 
 
Dim mwy na thri mis ar ôl 
y dyddiad y mae person 
ifanc yn cyrraedd 16 oed.   

Asesiad wedi’i gwblhau 
yn seiliedig ar wybodaeth 
sydd eisoes yn hysbys ac 
adroddiad a chofnodion 
adolygiad diwethaf 
plentyn sy’n derbyn gofal, 
ochr yn ochr â chynllun 
gofal person ifanc.  

Ymgynghorir â’r person 
ifanc a’r holl bobl 
berthnasol pwysig y 
cytunwyd arnynt a 
mewnbwn i’r asesiad. 
 
Mae’r person ifanc yn 
gysylltiedig â chynhyrchu 
a chynnwys pob un o 
feysydd yr adroddiad, ac 
mae’n cytuno ar y 
cynnwys neu mae’n 
cofnodi unrhyw faes 
anghytundeb.    

Mae angen cwblhau 
cynllun llwybr. 
 
Pan fo plentyn sy’n 
derbyn gofal ar fin 
cyrraedd 16 oed, mae'n 
rhaid i’r awdurdod lleol 
baratoi cynllun llwybr. 
 
Dylid rhoi ystyriaeth i’r 
cwestiwn a ddylai hwn fod 
yn gyfarfod eistedd sy’n 
cynnwys y bobl allweddol 
o amgylch y person ifanc 

Mae gweithiwr 
cymdeithasol a/neu 
gynghorydd personol yn 
ysgrifennu’r cynllun ar ôl 
cwblhau’r asesiad o 
anghenion.  

Mae’r person ifanc a 
gweithiwr cymdeithasol a 
chynghorydd personol yn 
cydweithio i baratoi’r 
cynllun sy’n ymdrin â 
phob maes hanfodol. 
 
Cefnogir y person ifanc 
gan bwy bynnag y maent 
yn teimlo sydd fwyaf 
priodol i’w cefnogi i 
gyflawni neu i weithio 
tuag at y cynllun hwnnw. 

fydd yn cynnig cymorth 
iddynt weithredu’r cynllun. 
 

Mae angen cynnal 
cyfarfod cynllun llwybr.   
 
(Cynhelir hwn yn aml o 
dan y teitl “adolygiad o’r 
cynllun llwybr” ond dyma’r 
cyfarfod cychwynnol i 
gytuno ar y cynnwys, y 
gweithredoedd a’r person 
sy’n gyfrifol am rannau o’r 
cynllun). 
 

Rhannir y cynllun llwybr 
sydd wedi’i baratoi gan y 
gweithiwr cymdeithasol 
neu’r cynghorydd 
personol o’r asesiad o 
anghenion ac unrhyw 
nodiadau achos 
 
Gallai hefyd ond fod yn 
barhad o’r cynllun gofal 
diweddaraf a 
gweithredoedd yr 
adolygiad plant sy’n 
derbyn gofal nad yw 
efallai mwyach yn 
berthnasol neu’n ystyried 
yr agenda gywir ar gyfer y 
person ifanc.    

Rhannir y cynllun llwybr a 
ddatblygwyd yn llawn ac y 
cytunwyd arno â’r person 
ifanc a’i brif gefnogwyr.      
 
Mae pob person yn 
cadarnhau i’r person ifanc 
eu bod yn gwybod, yn 
deall ac y gallant ac y 
byddant yn gyfrifol am eu 
rhan yn y cynllun hwnnw. 

Trefnir cyfarfod adolygiad 
llwybr.   

Anfonir gwahoddiadau 
safonol at wahoddedigion 
penodedig ar ddyddiad a 
drefnwyd o flaen llaw a 
lleoliad sydd ar gael. 
 

Mae’r person ifanc yn 
cynghori pa bryd ac 
ymhle y mae’r amser a’r 
lleoliad mwyaf cyfleus ar 
gyfer yr adolygiad, a 
gofynnir iddo/iddi pwy yr 
hoffent iddynt fod yn 
bresennol yn eu 
hadolygiad. 
 

Dosbarthir ffurflenni 
adborth i’w hystyried yng 
nghyfarfod yr adolygiad 
cynllun llwybr i fynychwyr. 

Mae’r gweithiwr 
cymdeithasol neu’r 
cynghorydd personol yn 
anfon ffurflenni at bawb 
sy’n cymryd rhan ac y 
gofynnir iddynt am eu 
hadborth. 

Ymgynghorir â’r person 
ifanc ynglŷn ag at bwy’r 
anfonir ffurflenni.  Os oes 
yna bobl fandedig i 
fynychu, yna eglurir 
hynny’n eglur iddynt. 
 
Gellir wedyn trafod a 
chytuno ar sut y caiff yr 
unigolion hynny eu 
cynnwys mewn rhannu 
barn neu adborth â’r  
person ifanc.   
 

Cynhyrchir adroddiad yr 
adolygiad llwybr. 

Mae gweithiwr 
cymdeithasol neu 
gynghorydd personol yn 
cwblhau’r dogfennau 
safonedig, gan roi 
ystyriaeth i’r cynllun llwybr 
a hefyd i unrhyw adborth 
a dderbyniwyd.  

Caiff y person ifanc ei 
gynnwys wrth gwblhau’r 
ddogfen yn ei 
chyfanrwydd, a’r 
canlyniad terfynol yw 
cynllun eglur sy’n realistig 
ac yn gyraeddadwy.    

Mae’r swyddog adolygu 
annibynnol yn darllen yr 
adroddiad.   
 

Mae swyddog adolygu 
annibynnol yn darllen yr 
adroddiad ond ni fydd yn 
gallu siarad â’r person 
ifanc na chadarnhau’i 
fewnbwn tan ychydig cyn 
yr adolygiad. 
 

Byddai’r swyddog adolygu 
annibynnol yn cyflwyno’i 
hun i’r person ifanc mewn 
cyfnod cynharach.  
 
Byddant hefyd yn 
cadarnhau bod 
gweithredoedd yr 
adroddiad uchod wedi’u 
cyflawni, ac wedyn cânt 
drafodaeth am drefn 
eitemau’r cyfarfod 
adolygu ac unrhyw 
ddeisyfiadau arbennig. 
 

Cynhelir adolygiad llwybr.  
Yn nodweddiadol, mae 
agenda’r cyfarfod yn dilyn 
fformat safonol. 
 

Daw ffurflen yr adolygiad 
llwybr o system TG 
gwasanaeth mewnol, sy’n 
awgrymu’r drefn a 
bennwyd o flaen llaw y 
bydd yr adolygiad llwybr 
yn ei dilyn. 

Mae’r person ifanc yn 
llwyr ymwybodol o 
adrannau perthnasol yr 
adolygiad a’r cynllun.  
Rhoddir y gallu iddynt 
ddewis y drefn y cânt eu 
trafod.   
 

Cytunir ar gofnodion a’r 
cynllun gan y swyddog 
adolygu annibynnol, ac 
wedyn fe’i dosbarthir i 
fynychwyr cyfarfod yr 
adolygiad llwybr.   

Yn aml, mae yna oedi 
difrifol yn y cofnodion.  
 
Nid yw cynlluniau a 
chofnodion ysgrifenedig 
neu a e-bostiwyd bob 
amser ar gael ar gyfer y 
person ifanc neu eraill 
sy’n gysylltiedig â 
gweithredu’r cynllun.    
Mae’r swyddog adolygu 
annibynnol yn eu llofnodi.  
Ni ofynnir i’r person ifanc 
a ydyw’n credu eu bod yn 
adlewyrchiad gwir a 
chywir cyn y cânt eu 
dosbarthu. 

Dylid llofnodi’r cynllun 
llwybr yn y cyfarfod, a 
dylid rhoi copi (hyd yn oed 
os ydyw ar ffurf drafft) ar 
gael i’r person ifanc a 
chefnogwyr allweddol. 
 
Cyn y dosbarthir y 
cofnodion, dylid gofyn i’r 
person ifanc a ydyw’n 
credu eu bod yn gofnod 
gwir a chywir o 
drafodaethau fel y gall eu 
barn hefyd gael ei gweld 
gan eraill sy’n gysylltiedig. 
 

Pennir dyddiad yr 
adolygiad llwybr nesaf.  
 

Pennir dyddiad yn y 
cyfarfod adolygu hwnnw 
pan nad yw cynlluniau ar 
gyfer y person ifanc yn 
llwyr wybyddus. 
 
Pennir dyddiad gan 
system wedi’i 
hawtomeiddio neu 
gymorth busnes.  

Rhoddir ystyriaeth i 
ddyddiad, amser a lleoliad 
cyfarfod yr adolygiad 
llwybr nesaf; er enghraifft, 
cydnabod coleg, gwaith 
neu brifysgol. 
 
Mae’n rhaid i’r lleoliad fod 
yn briodol, yn addas ac yn 
gyfleus i’r person ifanc. 

12.  Materion i ymdrin â nhw yn y cynllun llwybr  
 

12.1 Atodlen 9 Rheoliadau 51 Rheoliadau Cynllunio Gofal, Lleoli ac Adolygu 
Achosion (Cymru) 2015 (CPPCR)  
 

1. Enw cynghorydd personol y person ifanc. 
 

2. Natur a lefel y cysylltiad a’r cymorth personol sydd i’w darparu i’r person ifanc, a 
chan bwy.   
 

3. Manylion y llety y bydd y person ifanc yn preswylio ynddo pan mae’n gorffen 
derbyn gofal. 
 

4. Mae ar yr Awdurdod Lleol angen darparu cyngor a gwybodaeth am sut y 
byddant yn cynorthwyo’r person ifanc os ydyw am fynd i leoliad Pan Fydda i’n 
Barod gyda’i ofalwyr maeth.   
 

5. Y cynllun ar gyfer addysg neu hyfforddiant parhaus y person ifanc pan mae’n 
gorffen derbyn gofal.   
 

6. Sut y bydd yr awdurdod cyfrifol yn cynorthwyo’r person ifanc i gael gwaith neu 
weithgaredd neu alwedigaeth lawn pwrpas arall. 
 

7. Y cymorth sydd i’w ddarparu i alluogi’r person ifanc i ddatblygu a chynnal 
perthnasoedd teuluol a chymdeithasol priodol. 
 

8. Rhaglen i ddatblygu sgiliau ymarferol a sgiliau eraill y mae ar y person ifanc eu 
hangen i fyw’n annibynnol. 
 

9. Y cymorth ariannol sydd i’w ddarparu i alluogi’r person ifanc i dalu costau llety a 
chynhaliaeth.      
 

10. Anghenion gofal iechyd y person ifanc, yn cynnwys unrhyw anghenion corfforol, 
emosiynol neu iechyd meddwl, a sut maent i’w diwallu pan fo’r person ifanc yn 
gorffen derbyn gofal. 
 

11. Cynlluniau wrth gefn yr awdurdodau cyfrifol ar gyfer gweithredu i’w gwneud 
petai’r cynllun llwybr yn gorffen bod yn effeithiol am unrhyw reswm. 

13. Offer goleuadau traffig cynllun llwybr person ifanc   
 
Gwerthuswch eich adolygiad 
 
Mae’r ffurflen hon i chi’i chwblhau ar ôl eich adolygiad. 
 
Bydd yn dweud wrthym faint o ddweud a gawsoch wrth gynllunio’ch adolygiad, sut y’i  
gweithredwyd, pwy a fynychodd a’r hyn a ysgrifennwyd amdanoch.  
 

 
COFIWCH … 
 
Mae’ch cynllun llwybr yn ddogfen bwysig.  Mae’n disodli’ch cynllun gofal a chymorth.  
Mae’n amlinellu sut y bydd yr awdurdod lleol a gwasanaethau plant yn eich helpu i 
ystyried yr opsiynau o baratoi ar gyfer ymadael â gofal ac yn darparu’r cymorth y mae 
arnoch ei angen, fel eich bod yn gallu gwireddu’ch gobeithion a’ch breuddwydion wrth 
ichi ddod yn oedolyn.  Beth a allai fod yn bwysicach na hynny? 
 
Mae yna gyfrifoldeb ar weithwyr cymdeithasol a chynghorwyr personol drosoch i fod yn 
rhan o’r penderfyniadau sydd angen eu gwneud am eich gofal a’ch lles.  Ar adegau, 
efallai yr anghytunwch â nhw, ond mae’n RHAID iddynt ystyried eich dymuniadau a’ch 
teimladau, a rhoi’ch gofal a’ch lles chi o flaen popeth arall. 
 
Os ydych yn anfodlon â rhywbeth sydd a wnelo â’ch cynllun llwybr, y trefniadau lleoli 
neu’ch adolygiad, dylech siarad â’ch cynghorydd personol, eich gweithiwr cymdeithasol 
neu’ch Swyddog Adolygu Annibynnol. Maent ar gael i wrando, a dylent fod yn gallu rhoi 
gwybodaeth, cyngor a chymorth ichi. 
 

 
Gallwch gwblhau’r ffurflen hon yn electronig neu wneud printiad ohoni. Gellir ei chanfod 
yma. 
 
Mae codau lliw’r goleuadau traffig yn y blychau ateb isod fel a ganlyn: 

✗ Mae’r blwch Coch yn golygu eich bod yn teimlo nad oeddech wedi’ch 

cynnwys. 
 

✗ Mae’r blwch Melyngoch yn awgrymu eich bod yn teimlo nad oeddech 

wedi’ch gwir gynnwys.  
 
Fodd bynnag, efallai bod yna resymau wedi bod pam nad oedd hi’n bosibl 
cymryd eich barn i ystyriaeth.  Bydd hi’n bwysig archwilio rhagor ar yr 
atebion hyn â’ch gweithiwr cymdeithasol. 

https://www.thefosteringnetwork.org.uk/sites/default/files/2022-01/WELSH%20Young%20Person%27s%20Traffic%20Light%20Tool%20%28Pathway%20Planning%29_0.docx


Rhoi cydgynhyrchu ar waith gyda phobl ifanc  
 

21 

 

✓ Mae’r blwch Gwyrdd yn golygu eich bod yn teimlo y clywyd eich llais. 

 

 
Rhowch dic wrth y blwch sy’n disgrifio orau sut rydych yn teimlo am eich adolygiad, ac 
ychwanegwch ychydig o linellau i ddweud pam rydych yn teimlo felly.  
 
1. Cynnal asesiad o fy anghenion 
 

Cynhaliwyd yr asesiad o fy 
anghenion gan weithwyr 
proffesiynol a ddefnyddiodd 
wybodaeth o ddogfennau 
presennol (er enghraifft, yr 
adolygiad diwethaf).  

Roedd gen i rywfaint o 
fewnbwn i’r asesiad o fy 
anghenion, ac roedd gan 
rai pobl berthnasol 
fewnbwn, hefyd, ond 
byddwn wedi dymuno cael 
mwy o ddweud. 

Roeddwn wedi fy 
nghynnwys yn llwyr wrth 
baratoi’r asesiad o’m 
hanghenion, fel yr oedd 
pobl berthnasol eraill.  
Roeddwn yn gallu dweud 
petawn yn anghytuno â 
rhywbeth. 

 
 

  

 
 
2. Cwblhau’r cynllun llwybr  
 

Ysgrifennwyd y cynllun gan 
weithiwr cymdeithasol a/neu 
gynghorydd personol. 

Cyfrannais ychydig tuag at 
y cynllun ond naill ai 
byddwn wedi dymuno mwy 
o gyfraniad neu ni wnes 
dderbyn digon o gymorth i 
ganiatáu imi gyfrannu fel y 
byddwn wedi hoffi.   

Gweithiais â’r gweithiwr 
cymdeithasol a/neu’r 
cynghorydd personol i 
baratoi’r cynllun.  Derbyniais 
y cymorth roedd arnaf ei 
angen i ganiatáu imi wneud 
hyn.   

 
 

  

 
 
3. Rhannir y cynllun llwybr â phawb sydd angen ei weld   
 

Rhannwyd y cynllun â 
phawb sydd angen ei weld 
ond ni dderbyniais unrhyw 
adborth. 
 

Rhannwyd y cynllun, a 
chlywais gan rai pobl a 
enwyd eu bod wedi cael 
gweithredoedd i’w gwneud 
roeddynt yn eu deall ac 
roeddynt yn cytuno â’r hyn 
roedd yn rhaid iddynt ei 
wneud. 

Cylchlythyrwyd y cynllun, a 
gwnaeth pawb a enwyd 
oedd â gweithredoedd i’w 
gwneud gadarnhau imi eu 
bod yn deall ac yn cytuno 
â’r hyn roedd yn rhaid 
iddynt ei wneud.   

 
 

  

 
 
4. Pennir dyddiad ar gyfer cyfarfod (adolygu’r) cynllun llwybr a threfnir y cyfarfod 

Anfonwyd gwahoddiadau 
safonol i’r rheiny a 
wahoddwyd a dywedwyd 
wrthyf pa bryd ac yn lle y 
byddai’r cyfarfod yn 
digwydd.   

Gofynnwyd imi naill ai am 
ba bryd ac yn lle y dylid 
cynnal y cyfarfod neu pwy a 
ddylai fynychu, ond nid y 
ddau.  Neu gofynnwyd imi 
am y ddau ond na 
wrandawyd yn llawn arnaf.  

Gofynnwyd imi pa bryd ac 
yn lle y dylid cynnal y 
cyfarfod, a phwy a ddylai 
fynychu, a gweithredwyd ar 
fy safbwyntiau.    

 
 

  

5. Anfonir ffurflenni adborth at bobl sy’n mynychu cyfarfod (adolygu’r) cynllun 
llwybr  
 

Anfonwyd ffurflenni adborth 
at bawb oedd yn cymryd 
rhan yn y cyfarfod. 

Gofynnwyd imi naill ai am 
bwy a ddylai ddarparu 
adborth neu am y ffordd 
orau imi glywed yr adborth 
ond nid y ddau, ac/neu ni 
theimlwn y gwrandawyd ar 
fy safbwyntiau.   

Gofynnwyd imi am bwy a 
ddylai ddarparu adborth ac 
am y ffordd orau imi glywed 
yr adborth, a theimlwn y 
gwrandawyd ar fy 
safbwyntiau. 

 
 

  

 
 
6. Caiff adroddiad adolygiad y cynllun llwybr sydd i’w gyflwyno gerbron y cyfarfod 
ei gynhyrchu 
 

Ysgrifennodd y gweithiwr 
cymdeithasol neu’r 
cynghorydd personol yr 
adroddiad yn seiliedig ar fy 
hen gynllun llwybr a’r 
adborth y gwnaethant ei 
dderbyn. 

Roeddwn yn gysylltiedig 
ychydig â phenderfynu 
cynnwys yr adroddiad ond 
nid digon, neu, mae yna rai 
darnau o’r adroddiad nad 
wyf yn sicr eu bod yn 
realistig neu’n 
gyraeddadwy. 

Roeddwn yn llwyr 
gysylltiedig â phenderfynu 
ar gynnwys yr adroddiad, a 
theimlaf fod y cynllun 
newydd yn realistig ac yn 
gyraeddadwy a’i fod yn 
cynrychioli fy nymuniadau.   

 
 

  

 
 
7. Mae’r swyddog adolygu annibynnol (IRO) yn darllen yr adroddiad 
 

Ni chysylltodd y swyddog 
adolygu annibynnol â mi o 
gwbl tan ychydig cyn y 
cyfarfod. 

Cysylltodd y swyddog 
adolygu annibynnol â mi 
cyn y cyfarfod ond ni 
theimlwn ein bod yn gallu 
siarad am bopeth roedd 
arnaf eisiau, ac roedd gen i 
rai cwestiynau heb eu 
gofyn.     

Cysylltodd y swyddog 
adolygu annibynnol â mi  
ymhell cyn y cyfarfod.  
Gwnaeth ddweud wrthyf pa 
weithredoedd a restrwyd yn 
yr adroddiad oedd eisoes 
wedi’u gweithredu, a 
gwnaethom siarad am ba 
drefn roeddwn yn dymuno i 
bethau gael eu trafod yn y 
cyfarfod.  Gofynnodd a 
oedd gen i unrhyw 

ddeisyfiadau arbennig.  
Teimlwn ei fod wedi 
gwrando arnaf.  

 
 

  

 
 
8. Mae cyfarfod (adolygu’r) cynllun llwybr yn digwydd  
 

Penderfynwyd ar y drefn y 
trafodwyd pethau o flaen 
llaw a dilynodd drefn 
arferol.  Nid oedd gen i 
fewnbwn o gwbl. 
 

Penderfynwyd ar y drefn y 
trafodwyd pethau o flaen 
llaw ond roeddwn yn gallu 
gwneud ychydig o 
newidiadau.    
 

Roeddwn yn gallu awgrymu 
ym mha drefn roedd arnaf 
eisiau trafod pethau, a 
gwrandawyd arnaf.   

 
 

  

 
9. Anfonir y cynllun llwybr newydd a chofnodion cyfarfod (adolygu’r) cynllun llwybr 
at bawb sydd angen eu gweld 
 

Anfonwyd y cynllun a’r 
cofnodion yn hwyr neu ddim 
o gwbl, ac ni ofynnwyd imi a 
gredwn eu bod yn gywir.   

Naill ai ni ofynnwyd imi p’un 
a oeddwn yn credu bod y 
cynllun a’r cofnodion yn 
gywir cyn iddynt gael eu 
hanfon, neu fe’u hanfonwyd 
yn hwyr. 

Gofynnwyd imi a oeddwn yn 
credu bod y cynllun a’r 
cofnodion yn gywir cyn 
iddynt gael eu hanfon, ac 
fe’u cylchlythyrwyd mewn 
pryd.  Cefais gopi drafft o’r 
cynllun ar ddiwedd y 
cyfarfod.    

 
 

  

 
 
10. Mae dyddiad adolygu’r llwybr nesaf wedi’i bennu  
 

Pennwyd y dyddiad heb 
feddwl o gwbl am sut y 
gallai gyd-fynd â fy 
nghynllun llwybr newydd 
neu fy nghynlluniau 
personol.   

Gofynnwyd imi am yr hyn a 
allai fod yn ddyddiad addas, 
o ystyried fy nghynllun 
llwybr newydd a’m 
cynlluniau personol, ond ni 
ellid cynnal y cyfarfod ar 
adeg oedd yn addas i mi. 

Gofynnwyd imi am yr hyn a 
allai fod yn ddyddiad addas, 
o ystyried fy nghynllun 
llwybr newydd a’m 
cynlluniau personol, a 
gweithredwyd ar fy 
safbwyntiau. 

 
 

  

 
Y Rhwydwaith Maethu yng Nghymru  

Gwefan: thefosteringnetwork.org.uk 

14.  Adnoddau ategol ychwanegol 
 
Rhwydwaith Cydgynhyrchu Cymru 
Mae Rhwydwaith Cydgynhyrchu Cymru wedi paratoi nifer o adnoddau am gydgynhyrchu.  
Gellir cyrchu’r wybodaeth a’r deunydd lawrlwytho yma. 
 
Plant a Phobl Ifanc Nawr 
Caiff y sylfeini ar gyfer cyfranogiad plant a phobl ifanc mewn llunio penderfyniadau ynglŷn 
ag agwedd allweddol o’u bywydau eu cynnwys yng Nghonfensiwn y Cenhedloedd Unedig 
ar Hawliau’r Plentyn (UNCRC), y gwnaeth Llywodraeth y DU ei gadarnhau mewn cyfraith 
yn 1991. 
 
Gellir canfod mwy o wybodaeth am gyfranogi a chydgynhyrchu yma. 
 
Sefydliad Economeg Newydd 
Gellir canfod canllaw ar gyfer cydgynhyrchu gwasanaethau plant gan Jody Aked a Lucie 
Stephens yma. 
 
Adolygiad Gweinyddiaeth Gyhoeddus  
(Medi – Hydref, tudalennau 846-860: Tony Bovard 2017).  
Beyond engagement and participation: user and community co-production of public 
services. Cyrchwch yr erthygl yma. 
 
Coleg Staff Rhithiol ADCS  
Gellir cyrchu Co-production in Children’s Services: a think piece gan Anna Wright yma. 
 
Boingboing a Phrifysgol Brighton 
Gellir canfod All together now: a toolkit for co-production with young people for use by 
Wolverhampton service providers, commissioners and schools (2018) gan Anne 
Rathbone ac eraill yma  
 
Adolygiad Rheolaeth Gyhoeddus 
Gellir canfod Embarking on the social innovation journey: a systematic review regarding 
the potential of co-creation with citizens, papur ar gyfer Cynhadledd IRSPM, Prâg, Ebrill 
2013, William Voorberg, Viktor Bekkers a Lars Tummers, yma. 
 
Gofal Cymdeithasol Cymru 
Cydgynhyrchu yw un brif egwyddorion Deddf Gwasanaethau Cymdeithasol a Llesiant 
(Cymru) 2014.  Mae’n golygu gweithio ag unigolion a’u cynnwys nhw.  Gellir lawrlwytho 
adnoddau buddiol yma 
 
Y Sefydliad Gofal Cymdeithasol er Rhagoriaeth (SCIE)   
Mae SCIE wedi datblygu blwch offer ar-lein defnyddiol, sy’n canolbwyntio ar gydgynhyrchu 
a chynnwys pobl ifanc gyda datblygu gofal cymdeithasol. 
 

Taflenni gwybodaeth a phapurau briffio Llinell Faethu Cymru 
Mae yna nifer o daflenni gwybodaeth a phapurau briffio buddiol am gydgynhyrchu ar gael 
ar wefan Y Rhwydwaith Maethu. 
 
Gellir cyrchu’r papurau briffio yma. 

Cymunedau Maethu: Cydgynhyrchu mewn adolygiadau blynyddol  
 
Fel rhan o’r rhaglen Cymunedau Maethu, rydym wedi datblygu canllaw sy’n cynorthwyo 
rheolwyr ac ymarferwyr gofal cymdeithasol i weithredu rhagor ar Ddeddf 2014 i roi 
cydgynhyrchu wrth graidd ymarfer, ochr yn ochr â’r bobl ifanc sy’n derbyn gofal.  Mae’n 
canolbwyntio ar gydgynhyrchu o fewn yr adolygiad blynyddol plant sy’n derbyn gofal, ac 
mae’n disgrifio sut y gallai cydgynhyrchu ymddangos yn y cyd-destun hwn, ac mae’n 
darparu offer asesu goleuadau traffig syml i alluogi ymarferwyr a phobl ifanc i asesu pa 
mor dda y maent yn cydgynhyrchu gyda’i gilydd.  Gellir cyrchu’r canllaw yma – Rhoi 
cydgynhyrchu ar waith: Offer hunanasesu person ifanc ar gyfer adolygiadau blynyddol. 
 
Cymunedau Maethu: Cydgynhyrchu mewn dysgu a datblygu  
Fel rhan o’r rhaglen Cymunedau Maethu, rydym wedi datblygu dau bapur briffio sy’n 
canolbwyntio ar ddefnyddio cydgynhyrchu i ddatblygu cyfleoedd dysgu a datblygu, ar gyfer 
gwasanaethau maethu a gofalwyr maeth.  Gellir cyrchu’r papurau briffio yma – Cyflwyno 
cydgynhyrchu yng nghyfnod gwerthuso cylch prosiect a Cydgynhyrchu: Myfyrio ar ddysgu 
a datblygu proffesiynol ar gyfer gofalwyr maeth . 
 
Adnoddau yn ymwneud ag ymadael â gofal oddi wrth Y Rhwydwaith Maethu 
 
Taflenni gwybodaeth 
Mae’r Rhwydwaith Maethu hefyd wedi paratoi nifer o daflenni gwybodaeth am amrywiaeth 
o bynciau:   

• Pobl sy’n ymadael â gofal – llety a chymorth  

• Maethu plant a phobl ifanc ar eu pen eu hunain sy’n ceisio lloches 

• Cynllunio Llwybr   

• Cronfa Dydd Gŵyl Dewi  

• Deddf Gwasanaethau Cymdeithasol a Llesiant (Cymru) 2014 

• Pan Fydda i’n Barod 
 
Ffynnu  
Mae’r Rhwydwaith Maethu yng Nghymru’n cyhoeddi Ffynnu, cylchgrawn pobl ifanc ar 
gyfer y rheiny sy’n 12-16 mlwydd oed.  Maent wedi cynhyrchu rhifyn arbennig sy’n 
canolbwyntio ar gynlluniau llwybr, a gellir canfod rhestr lawn o rifynnau Ffynnu o’r 
gorffennol drwy glicio yma.  
 
Pan Fydda i’n Barod 
Mae Pan Fydda i’n Barod yn rhoi’r hawl i bob person ifanc sy’n byw â theuluoedd maeth 
yng Nghymru aros gyda’u gofalwyr maeth unwaith y byddant yn cyrraedd 18 mlwydd oed.  
Cafwyd y newid yn y gyfraith ar ôl ymgyrch gan Y Rhwydwaith Maethu yng Nghymru.   
 
Mae’r Rhwydwaith Maethu yng Nghymru hefyd wedi cynhyrchu ffilm Pan Fydda i’n Barod 
ar ran Llywodraeth Cymru, sy’n canolbwyntio ar bobl ifanc ac sy’n ystyried pryderon 
gofalwyr a phobl ifanc, fel ei gilydd.   
 
Mae yna hefyd ganllaw Holi ac Ateb i Pan Fydda i’n Barod, y gellir ei ganfod yma. 
 
 

15. Sut y gall Y Rhwydwaith Maethu helpu 

Mae’r Rhwydwaith Maethu’n cynnig cyngor, gwybodaeth a chymorth.  Mae ein 
harbenigedd a’n gwybodaeth bob amser yn hollol gyfoes ac ar gael drwy’n llinellau 
cymorth, cyhoeddiadau, hyfforddiant a gwasanaethau ymgynghori hanfodol i aelodau.    

 
 
 
 
Cyngor 
Cyflenwir Llinell Faethu Cymru gan Y Rhwydwaith Maethu ac fe’i hariannir gan 
Lywodraeth Cymru.  Mae’n llinell gynghori annibynnol a chyfrinachol ar gyfer y cyhoedd 
ynglŷn â phob mater yn ymwneud â maethu.  
 
Ffoniwch ni ar 0800 316 7664 rhwng 9.30yb - 12.30yp o ddydd Llun i ddydd Gwener. 
Os ydych yn ffonio unrhyw adeg arall, gadewch neges, os gwelwch yn dda, a bydd rhywun 
yn eich ffonio yn ôl cyn gynted ag y bo modd.   
 
Gallwch anfon e-bost atom yn: 
fosterlinewales@fostering.net 
 
Cymorth ac adnoddau    
Mae ein gwefan yn ffynhonnell hanfodol o wybodaeth, tra bod ein cymuned ar-lein yn dod 
â gofalwyr maeth ynghyd am gefnogaeth a chyngor gan gymheiriaid.  Gallwch fewngofnodi 
i rannu’ch profiad ac i gael cyngor gan ofalwyr maeth eraill.  Mae ein cymuned ar-lein yn 
fan diogel a dibynadwy i drafod materion gofal maeth. 
thefosteringnetwork.org.uk 
 
Hyfforddiant a gwasanaeth ymgynghori 
Lle bynnag rydych yn eich gyrfa faethu, fel gofalwr maeth, gweithiwr cymdeithasol neu 
reolwr, mae gan Y Rhwydwaith Maethu ystod o hyfforddiant wedi’i gynllunio i ddiwallu’ch 
anghenion datblygu. 
 
Yn neilltuol, gall Y Rhwydwaith Maethu gyflenwi hyfforddiant a chyrsiau agored penodol 
mewn swydd ynghylch cydgynhyrchu: 
 

Maethu Cydgynhyrchu:  
Gweithio mewn partneriaeth â phlant a phobl ifanc sy’n derbyn gofal  
 

Nod 
Bydd y cwrs deuddydd hwn yn darparu gwybodaeth a sgiliau i ymarferwyr i weithio’n 
gydgynhyrchiol â phlant a phobl ifanc ac i adolygu’u systemau i wreiddio 
cydgynhyrchu o fewn eu harferion sefydliadol. 
 

Amcanion 
 

• Darparu trosolwg ar y cyd-destun yng Nghymru ar gyfer cydgynhyrchu. 

• Trafod materion allweddol yn ymwneud â rhannu pŵer â phlant a phobl ifanc. 

• Nodi ac ymarfer sgiliau craidd ar gyfer gweithio â phlant a phobl ifanc. 

• Rhannu enghreifftiau o beth sy’n gweithio o ymchwil ac ymarfer. 

• Cynnal archwiliad o arferion sgiliau a sefydliadol cyfredol.  

• Cynllunio model cydgynhyrchu ar gyfer eich sefydliad. 

• Datblygu proses i wreiddio newid diwylliannol yn eich sefydliad.  

Fel y brif elusen faethu, gall Y Rhwydwaith Maethu fanteisio ar arbenigedd o ystod o 
bynciau maethu a chydgynhyrchu.  Byddwn yn gweithio gyda chi i greu pecyn o 
wasanaethau ymgynghori i helpu’ch gwasanaeth i gyflawni’i nodau a’i amcanion. 
I gael mwy o wybodaeth, anfonwch e-bost, os gwelwch yn dda, at Maria Boffey, Pennaeth 
Gweithrediadau yng Nghymru, maria.boffey@fostering.net 

 
16. Eich adborth 
 
Mae’r Rhwydwaith Maethu’n croesawu sylwadau am unrhyw agwedd o’r canllaw hwn fydd 
yn hysbysu’n gwaith yn y dyfodol ac yn datblygu rhagor ar y rhaglen Cymunedau Maethu. 
Mae gennym hefyd ddiddordeb mawr mewn casglu enghreifftiau o arferion da.  
 
Anfonwch e-bost, os gwelwch yn dda, at: 
 
Maria Boffey 
Pennaeth Gweithrediadau 
Y Rhwydwaith Maethu yng Nghymru 
maria.boffey@fostering.net  
 
 
Ynglŷn â’r Rhwydwaith Maethu  
Y Rhwydwaith Maethu yw prif elusen faethu’r Deyrnas Unedig, a ddaw â phawb ynghyd 
sy’n gysylltiedig â bywydau plant maeth i wneud gofal maeth y gorau un y gall fod. 
 
Cysylltu 
I ganfod mwy o wybodaeth am ein gwaith yng Nghymru, cysylltwch, os gwelwch yn dda, â: 
Y Rhwydwaith Maethu yng Nghymru 
33, Heol y Gadeirlan 
Caerdydd CF11 9HB.  
 
Ffôn: 029 2044 0940  
E-bost: wales@fostering.net 
Gwefan: thefosteringnetwork.org.uk 

